
V 

ევროპული ვარიანტის წინასიტყვაობა 

  

ეს დოკუმენტი (CEN/TR 16797:2015) მოამზადა ტექნიკურმა კომიტეტმა  CEN/TC 351 

„სამშენებლო ნაკეთობები:  საშიშ ნივთიერებათა გამოყოფის შეფასება“, რომლის 

სამდივნო მიეკუთვნება NAN-ს (ჰოლანდიის სტანდარტიზაციის ინსტიტუტი) 

 

ყურადღებას იქცევს ის გარემოება, რომ ამ დოკუმენტის კონკრეტულ ელემენტებს 

შეუძლია ზეგავლენა მოახდინოს საპატენტო უფლებებზე. CEN [და/ან CENELEC] არ არის 

პასუხისმგებელი, დაადგინოს შესაბამისობა ნებისმიერ ან ყველა ასეთ საპატენტო 

უფლებებზე. 

 

CEN/TR 16797, სამშენებლო ნაკეთობები: საშიშ ნივთიერებათა გამოყოფის შეფასება - 
გაცხადებულ სიდიდეთა სტატისტიკური შეფასების სახელმძღვანელო მოიცავს შემდეგ 

ორ ნაწილს: 

 ნაწილი 1: გამოყენების პრინციპები და წესები [წარმოდგენილი დოკუმენტი] 

 ნაწილი 2: ტექნიკური და სტატისტიკური წინ აპირობები 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
შესავალი 

VI 

 

წინამდებარე დოკუმენტი წარმოადგენს მოკლე გაცნობით ტექსტს იმის შესახებ, თუ 

როგორ უნდა გამომჟღავნდეს საშიშ ნივთიერებათა პოტენციური გამოყოფა, ემისია და/ან 

შემცველობა სამშენებლო ნაკეთობებ(იდან)ში და მოცემულია ის პრინციპები, რომლებმაც 

უნდა გაამყაროს გამოცდების შედეგების მიღების კრიტერიუმები განცხადებულ 

სიდიდეებისათვის. წარმოდგენილია გამოყენების ძირითადი წესები, რომელთაგან ყველა 

აკმაყოფილებს მოცემულ პრინციპებს. 

CEN/TR 16797-2 [1] წარმოადგენს უფრო დეტალურ წინა პირობებს და ტექნიკურ 

ახსნებს მაგალითებთან ერთად და გამოყენების წესების სტატისტიკურ დასაბუთებას. 

განმარტებები და აბრევიატურები ჩამოთვლილი CEN/TR 16797-2:2015-ში, პუნქტი 2, ასევე 

გამოიყენება CEN/TR 16797-1:2015-ისათვის. CEN/TR 16797-2:2015-ის დანართი D მოიცავს 

ამ ნაწილში შემოღებულ ტიპურ დებულებასა და გამოყენების წესებს, დამუშავებულს 

როგორც ნორმატიულ ტექსტს, რომლის გადაკოპირება შეიძლება ნაკეთობის სტანდარტში 

ან მოხდეს მისი ციტირება ხსენებულ დოკუმენტში. რეკომენდებული გადაწყვეტა არის 

ტიპური დებულების გადაკოპირება ნაკეთობის სტანდარტში და CEN/TR 16797-2:2015-ის 

დანართ  D -ში მოცემული გამოყენების წესის ზუსტი განსაზღვრა მისი შემდგომი 

გამოყენებისათვის.  

ეს ტექნიკური ანგარიში დამუშავდა გრუნტსა და წყალში გამოყოფის კონტროლთან 

დაკავშირებული გამოცდილების საფუძველზე. რამდენადაც ეს არის მონაცემების 

შეფასება გაცხადებული სიდიდისათვის მონაცემის წყაროს მიუხედავად, CEN/TR 351-ის 

მოსაზრებით ეს პროცედურა ასევე მისაღებია სამშენებლო ნაკეთობებიდან შაენობის 

ჰაერში ემისიების შესაფასებლად და სამშენებლო ნაკეთობებიდან გამა რადიაციის 

შესაფასებლად. 

ნავარაუდევია, რომ ყველა ნაკეთობების ტექნიკური კომიტეტები 

იხელმძღვანელებენ ამ ტექნიკურ ანგარიშში წარმოდგენილი პრინციპებითა და იმედია, 

რომ ყველა მარეგულირებელი მიიღებს ამ პრინციპებს თავიანთი მიზნების მისაღწევად 

AVCP პროცედურის შესრულებისათვის. გამოყენების წესები წარმოადგენენ მაგალითებს 

იმისა, თუ როგორ უნდა მოხდეს ამ პრინციპების გამოყენება. ნაკეთობის ტექნიური 

კომიტეტი არ არის ვალდებული მიიღოს გამოყენების ეს წესები და ისინი თავისუფალი 

არიან, თვითონ აირჩიონ  გამოყენების  საკუთარი წესები. მოცემული წესები ასევე 

შეიძლება გამოიყენებოდეს, როგორც კრიტერიუმი გამოყენების ალტერნატიული წესების 

შეფასებისათვის.  

თუ პროდუქტის ტექნიკური კომიტეტები და მწარმოებლები შეძლებენ, ისე 

მოაწესრიგონ თავიანთი მიდგომები, რომ ისინი მისაღები გახდეს ყველა 

მარეგულირებლისათვის, ეს ხელს შეუწყობს ურთიერთობას ევროპულ ბაზარზე, 

წაახალისებს მარეგულირებლებს თავიანთი  განსხვავებული მიდგომისა და საიმედოობის 

მიმართ მოთხოვნების ჰარმონიზაციას და  კანონმდებლობისა და კანონის აღსრულებისას 

გამოცხადებული მახასიათებლების უკეთ გააზრებას. 

